
1. -  ADAPTACIÓN AO PLAN DE ORDENACIÓN DO LITORAL 

 

O Plan de Ordenación do Litoral (POL), aprobado definitivamente polo Decreto 

20/2011 de 10 de febreiro, ten por obxecto establecer os criterios, principios e normas 

xerais para a ordenación urbanística da zona litoral baseada en criterios de 

perdurabilidade e sustentabilidade, así como a normativa necesaria para garantir a 

conservación, protección e posta en valor das zonas costeiras. 

 

O POL abranguerá o territorio de todos os municipios costeiros de Galicia entre 

os que se atopa Muxía. Non será de aplicación na parte do termo municipal non 

incluído dentro das cuncas vertentes definidas na cartografía do mesmo, nin nos 

ámbitos clasificados como solo urbano consolidado ou solo de núcleo rural polo 

planeamento en vigor ou que adquiran esa clasificación en virtude de expedientes de 

primeira formulación, modificación ou revisión daquel. Non obstante, en virtude de 

expedientes de primeira formulación, modificación ou revisión do planeamento 

urbanístico, si será aplicable aos solos que este clasifique de núcleo rural e que se 

atopen incluídos nas áreas de recualificación identificadas no POL, así como naquelas 

que determine o planeamento urbanístico. 

 

A continuación explicarase cómo o presente plan xeral ten en conta as 

determinacións establecidas no POL, e cómo concrétanse no presente documento. 

Para elo compre recordar que o modelo territorial previsto no POL supón a 

complementariedade, coordinación e relación de determinacións aplicadas a unha 

serie de elementos que responden ao seguinte esquema: 

 

Areas do Plan de Ordenación do Litoral nas que se divide a totalidade do 

territorio abranguido dentro do ámbito do POL, constituídas por: 

 

a) Areas continuas: 

o Protección ambiental: intermareal e costeira 

o Mellora ambiental e paisaxística 

o Ordenación litoral 

b) Áreas descontinuas: 

o Corredores 

o Espazos de Interese 

o Rede de espazos Naturais de Galicia 

 

Asentamentos, caracterizados do seguinte xeito: 

 

a) Asentamentos de carácter fundacional: 

o Núcleos de identidade litoral 

b) Desenvolvemento periférico 

c) Asentamento funcional 

d) Agregado urbano 

e) Nova agrupación: 

o - Ámbitos de recualificación 

 

Sistemas xerais territoriais. 

 

Estas Áreas do POL afectan de diferente forma ás distintas clasificacións do 

PXOM. Para xustificar e clarificar a compatibilidade entre as determinacións do POL 

coa proposta de ordenación do PXOM, realízanse unha serie de planos nos que 

crúzanse a proposta de ordenación do plan xeral coas áreas do POL.: documento X: 

Planos de Ordenación: Ordenación do termo municipal- coherencia co Plan de 

Ordenación do Litoral. Esta serie de planos é coincidente en distribución e número de 

follas cos planos de ordenación do termo municipal. 

 

En canto ás determinacións do POL represéntanse as tramas continuas e 

descontinuas, así coma a clasificación de asentamentos, incluíndo a identificación dos 

Núcleos de Identidade do Litoral. 

 

En canto a representación gráfica do plan xeral en tramitación, simplifícase co 

fin de facer o plano mais lexible, eliminando as tramas de cor e amosando as 

delimitacións con liñas na maior parte dos casos. 

 

En función dos posibles cruzamentos que se poden dar entre as clases e 

categorías do PXOM e as distintas áreas que o POL establece, danse distintas 

situacións que se xustifican a continuación, nas que se lle asignan unha serie de 

condicións aplicables recollidas no documento da Normativa (doc. V do presente Plan 

Xeral).  

 

- A protección costeira do POL, superponse con outros tipos de solo rústico, 

cuxos réximes aplicaranse de forma complementaria.  

- En relación á protección dos corredores do POL, danse as seguintes 

situacións: 

o Cando a protección de corredor superponse con outros tipos de solo 

rústico, os seus réximes aplicaranse de forma complementaria.  

o Cando un corredor afecta a un núcleo rural nos seus bordes, reaxústase 

o núcleo ou o corredor segundo á realidade territorial, sen comprometer en 

todo caso, o bo funcionamento dos hábitats que conforman o corredor.  

o Cando algún destes corredores atravesa un núcleo rural, nestas áreas 

delimítanse espazos libres e zonas verdes que garanten a continuidade 

destes elementos (apartado 1.3. - ). 

- Regulación dos usos do solo rústico segundo os artigos 46 ao 59 da normativa 

do POL 

- Consideracións paisaxísticas segundo se recolle nos artigos 73 a 78 da 

normativa do POL  

- Para as delimitacións dos núcleos rurais o PXOM ten en conta na súa 

ordenación os criterios de actuación do Plan de Ordenación do Litoral. Sen 

embargo hai unha serie de cruzamentos nas áreas de mellora ambiental e 

paisaxística onde os desenvolvementos urbanísticos con carácter xeral están 

prohibidos, nas que se recollen tan só os asentamentos existentes, e que se 

amosan e xustifican a continuación (apartados 1.1. - e 1.2. - da presente 

memoria). 

Ademais sinalanse unha serie de condicionantes e medidas de adaptación e 

protección ao ambiente e a paisaxe, recollidas na normativa do PXOM na 

disposición adicional carta (condición xerais , adaptación ao ambiente nos 

núcleos, preexistencias nas parcelas, criterios de deseño e acondicionamento 

das construcións auxiliares e dos peches de parcela, así como nos instrumentos 

de desenvolvemento) e disposición adicional quinta (referente entre outros aos 

NIL), así como no presente documento nos apartados 1.5. -  en relación aos NIL, 

e no 1.7. - áreas pendentes de desenvolvemento  

- Nos instrumentos de desenvolvemento que teñan que establecer a 

ordenación detallada dos ámbitos respectivos, por vir remitidos a ela no presente 

PXOM, e por aqueles outros sobrevidos e non contemplados no PXOM como 

posibles Plans Especiais, ademais de cumprir coas medidas de harmonización 

propostas no presente PXOM, haberán de solicitar o informe da Secretaría Xeral 

de Ordenación do Territorio e Urbanismo en relación á súa adecuación ao POL. 

- Igualmente sinálanse unha serie de especificacións nos casos dos Núcleos 

de Identidade do litoral (núcleos rurais de Lourido e Merexo, conxunto de 

Nemiña- Vilela de Nemiña, e núcleo urbano de Muxía)  

- Incluíronse os espazos de interese do POL así como a rede de Espazos 

Naturais de Galicia, coma solo rústico de protección ambiental ou paisaxística, 

tal coma se recolle no documento de Estudo do Medio Rural do PXOM. Os 

espazos de interese do POL, tan só reaxustáronse nos seus bordes á cartografía 

empregada, e redelimitáronse no caso de confluir con algún núcleo rural (As 

Casas Novas e Alberguería) segundo a realidade existente e sen menoscabar 

en ningún caso a protección do espazo protexido. 

 

 

1.1. - PROTECCIÓN COSTEIRA 

Nos planos de ordenación de coherencia co Plan de Ordenación do Litoral 

reflíctese a protección de costas cartografada no POL. 

 

No solo urbano de Muxía, hai unha zona que no POL recóllese coma protección 

costeira, que xa formaba parte do solo urbano nas Normas subsidiarias de 1996 e que 

no presente plan mantense coa mesma clasificación, coma sistema local de zona 

verde 

*Trátase dun Núcleo de Identidade do Litoral 

 

 

1.2. -  ÁREAS DE MELLORA AMBIENTAL E PAISAXÍSTICA 

A clasificación do solo proposta no presente PXOM nestes ámbitos 

correspondese na meirande parte dos casos con solos rústicos con distintas 

categorías segundo as súas características, se ben afecta a varios núcleos rurais, e 

ao solo urbano.  

 

En canto aos núcleos rurais delimitados nestas áreas, correspóndense na 

maior parte das veces, con núcleos existentes xa delimitados nas normas subsidiarias, 

onde a tendencia xeral deste plan respecto ao anterior foi a de manter a superficie 

delimitada dos mesmos nestas zonas, axustando na meirande parte dos casos ás 

delimitacións á nova cartografía. Estes núcleos rurais son: 

 

PARROQUIA NÚCLEO RURAL 

LEIS DE NEMANCOS Leis de Nemancos 

MORAIME 

Casas Novas, As 

Chorente 

Figueiras de Arriba 

Oruxo 

Xurarantes 

NEMIÑA 

Nemiña 

Queiroso 

Vilela de Nemiña 

Protección Costeira POL 

PARROQUIA NÚCLEO RURAL 

OZÓN Merexo 

TOURIÑÁN Touriñán 

 

Sen embargo nalgúns casos, incluíronse pequenas zonas afectadas pola 

mellora ambiental e paisaxística, que non formaban parte dos núcleos rurais das 

NNSS, pero que dende o presente PXOM delimitáronse como tal por ser zonas xa 

consolidadas ao existir algunha edificación pertencente ao asentamento, ou coma 

sucede nos casos de Filgueiras de Abaixo, Campos e Moreira, por tratarse de 

asentamentos tradicionais ainda que non estiveran recollidos nas normas subsidiarias 

coma núcleos rurais 

 

PARROQUIA NÚCLEO RURAL 

MORAIME 

Filgueiras de Abaixo 

Labexo ï Muíños, Os 

Lourido 

NEMIÑA Talón 

TOURIÑÁN 
Campos 

Moreira 

 

 

A continuación amósanse unha serie de imaxes destas zonas: 

 

 

 

 

 

 

 

 

 

 

 

 

 

 

 

 

 

 

Labexo- Os Muíños 

Lourido 

 

 

 

 

 

 

 

 

 

 

 

 

 

 

 

 

 

 

 

 

Talón  

Filgueiras de Abaixo 

 

 

 

 

 

 

 

 

 

 

 

 

 

 

 

 

 

 

 

 

 

Campos 

Moreira  

 

Sen embargo, coma xa se explicou anteriormente establécense unha serie de 

condicionantes nos Núcleos Rurais en relación ás medidas de adaptación e protección 

do ambiente e a paisaxe 

 

 

1.3. - CORREDORES 

 

En atención ao disposto no artigo 14 da normativa do POL, o planeamento 

municipal poderá precisar a delimitación destes espazos, garantindo o cumprimento 

dos obxetivos expostos na Memoria e mantendo a escala territorial da proposta. 

 

O reaxuste das delimitacións dos corredores propostos, teñen por finalidade 

adaptalas de xeito mais preciso a súa realidade territorial, sen comprometer en ningún 

caso o bo funcionamento dos hábitats que o conforman. 

 

Así reaxustouse o corredor de Vilela de Nemiña (parroquia de Nemiña), no seu 

borde lindante co núcleo que cinguíuse nesta zona a recoller a parcela xa edificada, 

tal coma se pode observar na imaxe que segue. 

Vilela de Nemiña 

 

Tamén se axusta o corredor de Filgueiras de Abaixo á delimitación deste núcleo 

que recolle tan só aquelas parcelas xa consolidadas de orixe fundacional: 

 

 

 

 

 

 

 

 

 

 

 

 

 

 

 

 

 

Filgueiras de Abaixo 

 

No caso de As Casas Novas (parroquia de Moraime) reaxustouse a 

delimitación do núcleo adaptándose ao corredor, que tan só axustouse á definición da 

cartografía a esta escala:  

As Casas Novas 

 

Cando un corredor atravesa un núcleo rural, coma é o caso de Labexo- Os 

Muíños (parroquia de Moraime), no seu paso polo mesmo, xérase un espazo libre- 

zona verde (sinalado en cor verde na imaxe que segue), co fin de darlle continuidade, 

reaxustándose á delimitación do núcleo que cinguiuse nestas zonas a recoller as 

parcelas xa consolidadas 

 

 

 

 

 

 

 

 

 

 

 

 

 

 

 

 

 

 

 

 

Labexo- Os Muíños 

Este mesmo corredor, reaxústase no espazo previsto para aparcadoiro da 

Praia de Muíños (segundo o apartado 1.8) tan só para adaptarse á cartografía 

empregada: 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

1.4. - ESPAZOS DE INTERESE 

 

Ao igual que no apartedo anterior, en atención ao disposto no artigo 15 da 

normativa do POL, o planeamento municipal poderá precisar a delimitación destes 

espazos, con estudos de maior precisión. 

 

O reaxuste das delimitacións dos espazos de interese, teñen por finalidade 

adaptalas de xeito mais preciso a súa realidade territorial e á cartografía do plan, sen 

comprometer en ningún caso o bo funcionamento dos mesmos. 

 

Tan só reaxustáronse estes espazos cando lindaban con algún núcleo, 

adaptándose aos bordes do mesmo e á relidade existente. Esto sucede no núcleo 

rural de As Casas Novas, parroquia de Moraime, coma se pode comprobar na imaxe 

anterior, e no de Alberguería na mesma parroquia, tal coma se amosa a continuación: 

 

 

 

 

 

 

 

 

 

 

 

 

 

 

 

 

Alberguería 

 

Tamén ocorre no solo urbano no seu borde norte, se ben esta pequena zona 

queda dentro dun polígono de solo urbano non consolidado, coma zona verde: 

 

 

 

 

 

 

 

 

 

 

 

 

 

 

 

 

 

 

 

 

Muxía 

Cómpre recordar que a totalidade do solo urbano atópase dentro dun Espazo 

de Interese Xeomorfolóxico do POL 

1.5. - NÚCLEOS DE IDENTIDADE DO LITORAL 

 

Os Núcleos de Identidade Litoral son obxecto de delimitación por parte do 

planeamento urbanístico. Esta delimitación terá un carácter motivado atendendo á súa 

historia, estrutura morfolóxica e relación funcional e visual co mar. Igualmente o plan 

xeral establecerá a figura pola cal se concretará o seu desenvolvemento, conforme 

aos principios xerais establecidos no POL, e especialmente no seu artigo 42. 

 

En relación aos Núcleos de Identidade Litoral identificados no POL, compre 

dicir que no Concello de Muxía hai catro:  

 

- A vila urbana de Muxía (parroquia de Muxía) 

- O núcleo rural de Merexo (parroquia de Ozón ) 

- O núcleo rural de Lourido (parroquia de Moraime) 

- Os núcleos rurais de Nemiña e Vilela de Nemiña (parroquia de Nemiña) 

 

Ademais dos principios xerais comúns a todos os elementos, no Pol defínense 

os seguintes específicos para estes Núcleos (artigo 42): 
 

a) Aproveitar as vantaxes derivadas da súa posición estratéxica, como porta de acceso ao territorio e rótula 

entre a terra e o mar. 

b) Potencia a imaxe exterior que se ten, tanto dende o mar e as rías coma dende a terra, prestando especial 

atención á mellora da calidade da súa fachada marítima. 

c) Completar a fachada marítima como un signo da súa identidade, con especial atención aos seus 

elementos representativos de carácter tipolóxico, volumétrico, de materiais e texturas. 

d) Configurar unha fachada marítima de calidade, asegurando unha servidume de tránsito continua, así 

como o contacto da poboación co mar, todo iso cun tratamento do espazo público axeitado ao carácter 

e á natureza do núcleo. 

e) Procurar o ñesponxamentoò do bordo mar²timo como lugar de contacto co mar e as r²as e lugar de 

encontro e cohesión social. 

f) Mellorar e conservar os elementos naturais que marcan a fachada marítima, establecendo as accións 

necesarias para o cumprimento das determinacións establecidas no presente Plan (praias, accesos, 

aparcadoiros, etc.) 

g)  Establecer determinacións con respecto á relación fondo- figura, que permitan unha lectura harmoniosa 

do núcleo e dos seus elementos identitarios, así como das relacións espaciais e visuais co territorio e 

os seus elementos singulares. 

h) Conservar e valorizar o contorno patrimonial e histórico a través de prácticas axeitadas de mantemento 

e rehabilitación. 

 

Estes criterios foron tidos en conta tanto para a vila de Muxía, así como para 

os Núcleos rurais, tal coma se explica no apartado relativo ao solo urbano e nos 

seguintes. 

 

A consideración do PXOM respecto destes Núcleos son as que se recollen nos 

puntos seguintes, onde ademais da súa proposta de delimitación, establécense os 

criterios básicos para a súa ordenación detallada cando se teña que desenvolver a 

ordenación básica determinada no PXOM mediante plans de desenvolvemento ou de 

protección, ou para ordenar a posible incidencia que determinadas actuacións poidan 

ter sobre os condicionantes de tipo territorial ou paisaxístico, co obxectivo de que o 

desenvolvemento do ámbito do NIL sexa congruente e respectuoso cos seus valores 

mais característicos e representativos. 

 

Polo tanto estes criterios e condicións pasan a incorporarse como 

determinacións normativas, como se indica nos artigos correspondentes da normativa 

 

1.5.1. - NIL de Muxía 

 

Trátase dun núcleo de carácter urbano que se clasifica como tal no Plan Xeral 

e cuxa ordenación explícase mais detidamente no apartado 3.2. - da presente 

memoria. 

 

O que se pretende coa nova ordenación da vila de Muxía, é buscar un modelo 

co que esponxar o tecido urbano, facendo unha transición de densidades dende a 

cidade compacta ata o borde urbano e recuperando a vinculación histórica de Muxía 

co mar. 

 

Amplíase a área de solo urbano de casco antigo co obxetivo de manter e 

recuperar tanto a morfoloxía do tecido, coma a tipoloxía edificatoria. Modifícanse 

igualmente os límites entre a baixa densidade e a media densidade respecto ás 

normas subsidiarias, buscando mellorar a fachada cara o mar e facer una transición 

mais axeitada nos bordos do solo urbano. E créase una nova ordenanza de residencial 

en ringleira para recoñecer uns grupos de vivendas existentes con tipoloxía 

diferenciada. 

 

Propóñense unha serie de ámbitos non consolidados que teñen por finalidade 

consolidar e completar o casco urbano contribuíndo dunha maneira considerable ao 

mellor funcionamento deste, mallando zonas á vez que se dotan de espazos libres. A 

primeira zona, situada no norte do solo urbano, busca a transición entre a zona verde 

de sistema xeral do Monte do Corpiño e o casco antigo. O segundo ámbito, situado 

ao sur do núcleo, conectará a zona de equipamentos existentes dando solución a un 

terreo de características topográficas especiais. 

 

Igualmente crearase un Parque Etnográfico en contacto coa parte oeste do 

núcleo urbano de Muxía dandolle continuidade ao paseo marítimo do Coído ao tempo 

que revalorizarase esta parte do casco urbano que sempre foi a traseira da vila. 

A delimitación do ámbito do NIL segue as pegadas físicas do territorio 

atendendo ás determinacións do POL. Recóllese esta delimitación tanto nos planos 

de ordenación do termo municipal, como nos planos de coherencia co POL. 

Igualmente móstrase na imaxe que segue o ámbito sinalado: 

 

Basicamente a delimitación proposta recolle todo o fronte litoral do núcleo 

urbano, incluíndo o porto, o propio núcleo urbano, e alcanzando a ladeira do Monte 

Enfesto que constitúe o fondo escénico do NIL 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 




































































































































































































































































































































































































































































































































